
				এই পাতাটির মুদ্রণ সংশোধন করা প্রয়োজন। 
Sct 6वीभ-भङ्ठन ।
তাহারা সমস্ত রাত্ৰি জাগিয়াছিল,-তাহাই ভোর রাত্রে গাঢ় নিদ্রায় অভিভূত হইয়াছে!
তবে কি বাদসহ গৃহমধ্যে আছেন!! সে পা টিপিয়া টিপিয়া নুরজিহানের গৃহের দ্বারে আসিল,-দ্বারে কাণ পাতিয়া শুনিতে লাগিল ;-কিন্তু ধীর নিশ্বাস প্ৰশ্বাসের শব্দ ব্যতীত আর সে কোন শব্দ শুনিতে পাইল না । সে ধীরে ধীরে নিঃশব্দে দ্বরাজা ঠেলিল, দ্বারজা খুলিয়া গেল ;-দেখিল, আলুলায়িত কেশা,-আলুলায়িত বেশ,-রূপের ডালি,-অনুপমেয়,--নুরজিহান তঁহার মকমলমণ্ডিত কোমল শয্যায়। আলু থালু ভাবে নিদ্ৰিতা রহিয়াছেন,-বাদসহ তথায় নাই !
জুলেখা অতি সাবধানে দ্বরাজা বন্ধ করিয়া দিল ;-তাহার পর"। পা টিপিয়া টিপিয়া বাদীর পাশ্বে আসিয়া, তাহার মস্তক ঠেলিয়া, তাহাকে জাগ্ৰত করিল। বাদী অতি সভয়ে চমকিত হইয়া উঠিয়া বসিল,-ব্যাকুলভাবে চাহিতে লাগিল -এ বেগম-মহলে সৰ্ব্বদাই প্ৰাণ লইয়া ভীতা নহে,-এমন কেহই ছিল না ! নুরজিহান স্বয়ং তাহাকে. ডাকিতেছেন,-সে ঘুমাইয়া পড়িয়াছিল ;-না জানি, তাহাতে তিনি কত দণ্ড দিবেন। বাদীর মুখ বিবৰ্ণ হইয়া গেল, কিন্তু জুলেখাকে দেখিয়া তাহার ভরসা হইল ;- সে বলিল, “তুমি ! আমি বলি, খোদ বেগম-সাহেব !”
জুলেখা অতি মৃদু স্বরে বলিল, “না,-বাদসহ, কখন গেলেন ?” বাদীও সেইরূপ অতি মৃদু স্বরে বলিল, “তা ঠিক জানি না ; আমরা ঘুমাইয়া পড়িয়াছিলাম,-তিনি আমাদের ডাকেন নাই। — কখন চলিয়া গিয়াছেন, জানি না।”
জুলেখা মনে মনে বলিল, “জাহাঙ্গীর কবে এমন কাৰ্যক্ষম হইয়া উঠিলেন।” সে প্রকাশ্যে বলিল, “বাদসহ বেগম কিছু বলিয়াছেন ?”

